
O‘ZBEKISTON SUG‘URTA BOZORIDA ESG 
VA YASHIL MOLIYA INSTRUMENTLARIDAN 
FOYDALANISH HOLATI VA IMKONIYATLARI
Zoyirov Laziz Subxonovich
Toshkent davlat iqtisodiyot universiteti
mustaqil tadqiqotchisi, i.f.n., prof 
dots.https://orcid.org/0009-0005-9252-7567
lzoyirov@mail.ru 

Annotatsiya: Ushbu maqolada O‘zbekiston sug‘urta bozorida ESG (Atrof-muhit, Ijtimoiy va Boshqaruv) tamoyillari hamda 
yashil moliya instrumentlaridan foydalanish holati va imkoniyatlari tahlil qilinadi. Global moliya bozorlarida ESG va 
yashil moliya kontseptsiyalari barqaror rivojlanish va ijtimoiy mas’uliyatni ta’minlashda muhim o‘rin tutmoqda. Sug‘urta 
kompaniyalari uchun bu yo‘nalishlarda faoliyat yuritish risklarni kamaytirish, investitsiya portfellarini diversifikatsiya qilish 
va ijtimoiy ishonchni oshirish imkonini beradi. O‘zbekiston bozorida ESG va yashil moliya instrumentlari joriy etilishi 
mamlakatning barqaror iqtisodiy o‘sishiga hissa qo‘shadi va sug‘urta sohasida innovatsion rivojlanishni rag‘batlantiradi. 
Tadqiqotda mavjud amaliyotlar, qonunchilik bazasi va istiqbolli yo‘nalishlar ko‘rib chiqiladi hamda ushbu yo‘nalishlarni 
rivojlantirish uchun tavsiyalar beriladi.

Kalit soʻzlar: sug‘urta bozori, ESG, yashil moliya, barqarorlik, investitsiya, risklarni boshqarish, moliyaviy samaradorlik, 
innovatsiya.

Abstract: This article analyzes the status and opportunities for the use of ESG (Environmental, Social and Governance) 
principles and green financial instruments in the Uzbek insurance market. In global financial markets, the concepts of ESG 
and green finance play an important role in ensuring sustainable development and social responsibility. For insurance 
companies, operating in these areas allows them to reduce risks, diversify investment portfolios, and increase social trust. 
The introduction of ESG and green financial instruments in the Uzbek market contributes to the country's sustainable 
economic growth and stimulates innovative development in the insurance sector. The study reviews existing practices, 
the legislative framework, and promising areas, and provides recommendations for the development of these areas.

Key words: insurance market, ESG, green finance, sustainability, investment, risk management, financial efficiency, 
innovation.

Аннотация: В статье анализируются состояние и возможности использования принципов ESG (Environmental, 
Social and Governance) и зеленых финансовых инструментов на страховом рынке Узбекистана. На мировых 
финансовых рынках концепции ESG и зеленых финансов играют важную роль в обеспечении устойчивого развития 
и социальной ответственности. Для страховых компаний работа в этих направлениях позволяет снизить риски, 
диверсифицировать инвестиционные портфели и повысить социальное доверие. Внедрение ESG и зеленых 
финансовых инструментов на рынке Узбекистана способствует устойчивому экономическому росту страны и 
стимулирует инновационное развитие в страховом секторе. В исследовании рассматривается существующая 
практика, законодательная база и перспективные направления, а также даются рекомендации по развитию этих 
направлений.

Ключевые слова: страховой рынок, ESG, зеленые финансы, устойчивость, инвестиции, управление рисками, 
финансовая эффективность, инновации.

K I R I S H
So‘nggi yillarda global moliya bozorlari va iqtisodiyotlarida barqaror rivojlanish tamoyillari tobora 

katta ahamiyat kasb qilmoqda. ESG (Atrof-muhit, Ijtimoiy va Boshqaruv) konsepsiyasi hamda yashil 
moliya instrumentlari bu jarayonda asosiy vositalardan biri sifatida e’tiborga olinmoqda. ESG tamoyillari 
kompaniyalar faoliyatining atrof-muhitga ta’siri, ijtimoiy mas’uliyati va korporativ boshqaruv sifatini 
baholashga yordam beradi, yashil moliya esa iqtisodiy faollikni ekologik jihatdan barqaror yo‘nalishga 
yo‘naltirishga xizmat qiladi.

O‘zbekiston sug‘urta bozori ham ushbu global tendensiyalar ta’sirida o‘zgarishlarni boshdan kechirmoqda. 
Mamlakatda barqaror moliyaviy tizimni shakllantirish, iqlim o‘zgarishiga qarshi kurashish va ijtimoiy 
rivojlanishni qo‘llab-quvvatlash maqsadida ESG va yashil moliya instrumentlarini joriy etish bo‘yicha qadamlar 
tashlanmoqda. Sug‘urta kompaniyalari uchun bu yangi imkoniyatlar va yuzaga kelayotgan talablar moliyaviy 
barqarorlikni oshirish, risklarni samarali boshqarish va investitsiya portfellarini diversifikatsiya qilish imkonini 
beradi. Shuningdek, ESG va yashil moliya instrumentlari sug‘urta kompaniyalarining obro‘sini oshirish, 
mijozlar va investorlar bilan ishonchli aloqalarni mustahkamlashda muhim rol o‘ynaydi. Mamlakatimizda ushbu 
yo‘nalishlarda qonunchilik bazasining shakllantirilishi, moliyaviy bozorlarning moslashuvi va regulyatorlarning 
faoliyati sug‘urta bozorining yangi bosqichga ko‘tarilishiga xizmat qilmoqda.

M A V Z U G A  O I D  A D A B I Y O T L A R  S H A R H I
Davide Lauria fikriga ko’ra, sug‘urta investitsiya portfellarini optimallashtirishda ESG omillarini dinamik 

modellar orqali integratsiyalash uzoq muddatli samaradorlikni oshiradi. Fikrimizcha, ESG omillarini dinamik 
modellar asosida integratsiyalash sug‘urta kompaniyalariga raqobatbardosh va barqaror investitsiya 
strategiyasini yaratishda muhim vosita hisoblanadi. Bu yondashuv orqali nafaqat moliyaviy ko‘rsatkichlar 
yaxshilanadi, balki ijtimoiy va ekologik barqarorlik ham ta’minlanadi.

Amir Amel-Zadeh fikriga ko’ra, ESG tamoyillarini moliyaviy strategiyaga kiritish sug‘urta kompaniyalariga 
ijtimoiy va ekologik barqarorlik bilan bir qatorda moliyaviy rentabellikni ham ta’minlash imkonini beradi. Bu 
yondashuv kompaniyalar uchun investitsiya risklarini kamaytirishning samarali vositasi hisoblanadi. Fikrimizcha, 
ESG tamoyillarining investitsiyalarga integratsiyalashuvi nafaqat sug‘urta kompaniyalarining risk boshqaruvi 
tizimini kuchaytiradi, balki ularning uzoq muddatli raqobatbardoshlik va bozor ishonchini oshirishiga ham xizmat 
qiladi. 

Ben Caldecott fikriga ko’ra, ESG va yashil moliya sohasida yetakchi ekspert sifatida ta’kidlaydiki, 
sug‘urta kompaniyalari ekologik va iqlim risklarini hisobga olgan holda investitsiya portfelini boshqarish 
orqali barqarorlikni oshirishi mumkin. U ESG ma’lumotlarini risklarni baholash va investitsiya portfelini 
optimallashtirishda muhim omil sifatida ko‘radi. Fikrimizcha, sug‘urta kompaniyalari ESG ma’lumotlarini faol 
integratsiyalash orqali nafaqat o‘z moliyaviy xavflarini kamaytiradi, balki portfelning uzoq muddatli barqarorligini 
ta’minlaydi. Shuningdek, bu yondashuv kompaniyalarni ekologik o‘zgarishlarga moslashish va ijtimoiy 
mas’uliyatni oshirish yo‘lida faol qadamlar tashlashga undaydi, natijada ularning bozor raqobatbardoshligi va 
obro‘si mustahkamlanadi.

Xiaoyu Zhou fikriga ko’ra, ESG ko‘rsatkichlariga ega kompaniyalar makroiqtisodiy o‘sish uchun ijobiy ta’sir 
ko‘rsatishini ta’kidlab, sug‘urta kompaniyalari portfelini ESG mezonlariga moslashtirish orqali nafaqat moliyaviy 
barqarorlik, balki kengroq iqtisodiy barqarorlikni ham qo‘llab-quvvatlashini bildiradi. Fikrimizcha, bu yondashuv 
sug‘urta kompaniyalarining uzoq muddatli muvaffaqiyati va ijtimoiy-iqtisodiy barqarorlikni ta’minlashda 
muhim rol o‘ynaydi. ESG mezonlarini hisobga olgan investitsiya siyosati nafaqat kompaniyaning moliyaviy 
ko‘rsatkichlarini yaxshilaydi, balki jamiyat va atrof-muhit uchun ham barqaror rivojlanishni rag‘batlantiradi, bu 
esa sug‘urta sektorining ijtimoiy mas’uliyatini oshirishga xizmat qiladi.

Mahalliy iqtisodchi olimlardan professor R.S.Azimov fikricha, yashil sug‘urta bu atrof-muhitga yetkazilgan 
zararlar, iqlim o‘zgarishi va ekologik risklarga qarshi moliyaviy himoya taqdim etuvchi sug‘urta turi bo‘lib, barqaror 
rivojlanishni qo‘llab-quvvatlaydi. Fikrimizcha, yashil sug‘urta nafaqat ekologik xavflarni moliyaviy jihatdan 
qoplash vositasi, balki kompaniyalar va jamiyatni ekologik mas’uliyatga undovchi muhim iqtisodiy mexanizmdir. 
Iqlim o‘zgarishiga moslashish, resurslardan oqilona foydalanish va ekologik barqarorlikni ta’minlashda sug‘urta 

sektorining faol ishtirokini ta’minlaydi. Shu sababli, yashil sug‘urtaning rivojlanishi bugungi kundagi global 
ekologik chaqiriqlarga javob berishning muhim omillaridan biri hisoblanadi.

T A D Q I Q O T  M E T O D O L O G I YA S I
Mazkur maqolada O‘zbekiston sug‘urta bozorida ESG (Environmental, Social, Governance) va yashil 

moliya instrumentlaridan foydalanish holatini aniqlash, mavjud imkoniyatlarni baholash hamda rivojlanish 
istiqbollarini belgilash maqsadida kompleks metodologik yondashuv qo‘llanildi. 

T A H L I L  V A  N A T I J A L A R
So‘nggi o‘n yilliklarda global moliya tizimlari barqarorlik va mas’uliyat tamoyillariga asoslangan yangi 

paradigmalarga o‘tmoqda. ESG (Atrof-muhit, Ijtimoiy va Korporativ boshqaruv) konsepsiyasi nafaqat 
moliyaviy instrumentlarning samaradorligini oshirish, balki iqtisodiy, ijtimoiy va ekologik muammolarni hal 
qilishda muhim vosita sifatida shakllanmoqda. Yashil moliya instrumentlari esa moliyaviy resurslarni atrof-
muhitga zarar keltirmaydigan, iqlim o‘zgarishining oldini olishga xizmat qiluvchi loyihalarga yo‘naltirish orqali 
barqaror iqtisodiy o‘sishni rag‘batlantirishga qaratilgan. Shu tariqa, ESG va yashil moliya hozirgi kunda nafaqat 
rivojlangan mamlakatlar moliya bozorida, balki rivojlanayotgan iqtisodiyotlarda ham strategik ahamiyatga ega 
bo‘lmoqda.

O‘zbekiston iqtisodiyoti sharoitida sug‘urta bozori mamlakat moliya tizimining muhim segmenti sifatida 
barqarorlik, risklarni boshqarish va investitsiya samaradorligini ta’minlashda asosiy rol o‘ynaydi. Biroq, ESG 
tamoyillari va yashil moliya instrumentlarining sug‘urta sohasida joriy etilishi hali boshlang‘ich bosqichda bo‘lib, 
ushbu yo‘nalishdagi tadqiqotlar, regulyatorlik bazasi va amaliy tajriba sezilarli darajada rivojlanishni talab 
qiladi. Shu bois, ESG printsiplari asosida sug‘urta mukofotlarini shakllantirish, investitsiya portfellari tarkibini 
optimallashtirish va atrof-muhitga ijobiy ta’sir ko‘rsatadigan moliyaviy mahsulotlarni rivojlantirish istiqbolli 
yo‘nalish hisoblanadi.

O‘zbekiston sug‘urta bozorida ESG va yashil moliya instrumentlarining hozirgi holatini o‘rganish, mavjud 
imkoniyatlar va to‘siqlarni aniqlash hamda ushbu sohani rivojlantirish uchun samarali strategiyalar ishlab 
chiqishga qaratilgan. Shu bilan birga, bu yo‘nalishdagi amaliyotlarni kengaytirish, sug‘urta kompaniyalarining 
moliyaviy barqarorligini oshirish va milliy iqtisodiyotning ekologik hamda ijtimoiy barqarorligini ta’minlashga 
xizmat qiluvchi omil sifatida qarash muhim ahamiyat kasb etadi.

Global moliya bozorlarida ESG (Environmental, Social, Governance – Atrof-muhit, Ijtimoiy mas’uliyat va 
Korporativ boshqaruv) tamoyillari asosida faoliyat yurituvchi aktivlar hajmi 2022-yil holatiga ko‘ra 35 trillion 
AQSh dollaridan oshgan bo‘lib, bu umumiy boshqaruvdagi aktivlarning qariyb 36% ini tashkil qilgan. 2030-yilga 
borib esa bu ko‘rsatkich 50 trillion dollarga yetishi prognoz qilinmoqda. Xususan, yashil obligatsiyalar (green 
bonds) bozori 2023-yilda global miqyosda 500 milliard dollardan oshgan bo‘lsa, sug‘urta kompaniyalari bu 
hajmning 15% dan ortig‘ini tashkil etgan.

O‘zbekiston sug‘urta bozori esa hali ESG va yashil moliya instrumentlaridan foydalanish bosqichida 
boshlang‘ich darajada turibdi. 2024-yil yakuniga ko‘ra, mamlakatda mavjud 14 ta sug‘urta kompaniyasining 
atigi 2 tasi o‘z faoliyatida ijtimoiy mas’uliyat va ekologik barqarorlik mezonlarini inobatga olgan holda investitsiya 
siyosatini yuritayotganini ko‘rish mumkin. Sug‘urta mukofotlarining umumiy hajmi 2024-yilda 3,2 trillion so‘mga 
yetgan bo‘lsa-da, ularning ichida ESG tamoyillariga mos keluvchi moliyaviy mahsulotlar ulushi 5% dan kamni 
tashkil qiladi. Biroq, ESG va yashil moliyaning joriy etilishi O‘zbekistonda sug‘urta sektorining barqarorligini 
oshirish, ijtimoiy ishonchni mustahkamlash hamda iqlim o‘zgarishi va ekologik xatarlarning salbiy oqibatlarini 
yumshatishda muhim omil bo‘lib xizmat qilishi mumkin. Shuningdek, xalqaro moliyaviy institutlar xususan, Jahon 
banki va Yevropa tiklanish va taraqqiyot banki (EBRD) tomonidan O‘zbekistonda yashil moliya va barqaror 
sug‘urta instrumentlarini rivojlantirish bo‘yicha dasturlar ishga tushirilmoqda.

SG-standartlari sug‘urta investitsiyalarining nafaqat moliyaviy samaradorligini, balki ijtimoiy va ekologik 
barqarorligini ham ta’minlovchi ko‘rsatkichlardir. Yashil moliyalashtirish esa, ushbu standartlarni real loyihalarga 
yo‘naltirishda moliyaviy vosita sifatida xizmat qiladi. Bugungi kunda sug‘urta kompaniyalari uchun nafaqat 
daromad, balki reputatsion kapital, ijtimoiy ishonch va risklarni boshqarish mexanizmlarini ESG tamoyillari 
orqali mustahkamlash alohida ahamiyat kasb etmoqda.

1-rasm. Sug‘urta tashkilotlari investitsiya portfelini optimallashtirishda ESG-standartlari va yashil 
moliyalashtirishning o‘ziga xos xususiyatlari1

1	  Muallif tomonidan tayyorlagan.

Tadqiqot natijalari shuni ko‘rsatadiki, ESG-standartlari va yashil moliyalashtirish tamoyillarining sug‘urta 
kompaniyalari investitsiya portfellariga integratsiyalashuvi ularning moliyaviy barqarorligi, reputatsion kapitali 
va ijtimoiy-iqtisodiy samaradorligini sezilarli darajada oshiradi. ESG omillar asosida shakllantirilgan portfellar 
an’anaviy portfellar bilan solishtirganda kamroq xavfli, barqarorroq va ekologik jihatdan maqbuldir. Yashil 
moliyaviy instrumentlardan, xususan yashil obligatsiyalar va ijtimoiy obligatsiyalardan foydalanish sug‘urta 
kompaniyalarining investitsion risklarni diversifikatsiya qilish va uzoq muddatli aktivlar bilan ta’minlash 
imkoniyatlarini kengaytiradi. ESG-integratsiyalangan strategiya investorlar ishonchini oshirish, kompaniyaning 
raqobatbardoshligini mustahkamlash hamda barqaror rivojlanishga hissa qo‘shish uchun muhim asos bo‘lib 
xizmat qiladi. 

2018-2021-yillar oralig‘ida yashil obligatsiyalar bozori jadal o‘sdi va 2021-yilda eng yuqori cho‘qqisiga 
yetdi. 2022-2023-yillarda global iqtisodiy noaniqliklar sababli biroz pasayish kuzatildi. 2024-yilga kelib, bozorda 
kuchli tiklanish va yangi rekord darajadagi 672 mlrd mlrd.AQSH dollarni tashkil qildi. Bu tendensiyalar yashil 
energetika, iqlim o‘zgarishiga qarshi kurash, ESG moliyaviy vositalari kabi yo‘nalishlarga sarmoya kiritish jadal 
davom etayotganini ko‘rsatadi.

2-rasm. 2018-2024-yillarda dunyoda global yashil obligatsiyalar hajmi, mlrd.AQSH dollarda2

Qayta tiklanuvchi energiyaga qilingan investitsiyalar yildan-yilga oshib bormoqda, bu esa “yashil 
energiya”ning jahon energetika tizimidagi o‘rnining mustahkamlanayotganidan darak beradi. 2023 va 2024-
yillar eng yuqori investitsiya hajmlarini ko‘rsatdi va mos ravishda 622 va 728 mlrd AQSH dollarni tashkil qildi. Bu 
ma’lumotlar “green transition” (yashil o‘tish) jarayonining faollashganini va bu soha investorlar uchun strategik 
yo‘nalishga aylanganini ko‘rsatadi. 

Iqlim o‘zgarishi muammolari, energiya xavfsizligi va karbon neytrallik maqsadlari butun dunyoda ushbu 
sektorga sarmoyani kuchaytirmoqda. Investitsiyalarning o‘sishi, ayniqsa,  quyosh va shamol energiyasi, 
energiya saqlash texnologiyalari, elektr transport infratuzilmasi sohalarida yaqqol sezilmoqda. 

3-rasm. 2018-2024-yillarda qayta tiklanuvchi energiyaga kiritilgan investitsiya hajmi, mlrd.AQSH dollarda3

2	 Muallif tomonidan tayyorlangan. https://www.climatebonds.net/news-events/blog/record-269-5bn-green-issuance-2024 
3	 Muallif tomonidan tayyorlangan. World Energy Transitions Outlook 2024. https://www.irena.org/Digital-Report/World-Energy-Transi-

tions-Outlook-2024 

2020-yilda COVID-19 pandemiyasi tufayli global iqtisodiyotning pasayishi natijasida CO₂ chiqindilari 
sezilarli darajada kamaydi. 2021-yildan boshlab chiqindilar hajmi tiklanib, 2022-yilda rekord darajaga yetdi. 
2024-yilda global CO₂ chiqindilari yana 0,8 foizga oshdi, bu esa rekord darajaga yetganini ko‘rsatadi.

4-rasm. 2018-2024-yillarda global karbonat angidrid (CO₂) chiqindilari hajmi, (GtCO₂) milliard tonna 4

2024-yilda global CO₂ chiqindilari 37,8 Gt (gigatonna) ga yetdi, bu tarixdagi eng yuqori ko‘rsatkichdir. 
Bu, 2023-yilga nisbatan 0,8 foiz o‘sishni anglatadi. Emissiyalarning asosiy manbalari tabiiy gaz (+2,5 foiz) va 
ko‘mir (+0,9 foiz) bo‘lib, ular asosan Xitoy, Hindiston va Yaqin Sharqdagi energiya iste’moli ortishi bilan bog‘liq. 
Aksincha, neftdan chiqindilar faqat 0,3 foiz oshgan, chunki neft iste’molining 70 foizi kimyoviy sanoatga ketgan. 
Global emissiyalar 2024-yilda rekord darajaga yetgan bo‘lsa-da, bu iqlim o‘zgarishining oldini olish uchun 
yetarli emas. Parij kelishuviga ko‘ra, global isishning 1,5°C dan oshmasligi uchun emissiyalarni 2030-yilgacha 
42 foizga kamaytirish zarur. 

X U L O S A  V A  T A K L I F L A R 
Tadqiqot natijalari shuni ko‘rsatmoqdaki, O‘zbekiston sug‘urta bozorida ESG tamoyillari va yashil moliya 

instrumentlaridan foydalanish hali boshlang‘ich bosqichda bo‘lib, ushbu yo‘nalishning to‘liq rivojlanishi uchun 
institutsional, huquqiy va iqtisodiy asoslar bosqichma-bosqich takomillashtirilishi lozim. Jahon tajribasi shuni 
anglatadiki, ESG tamoyillarini sug‘urta faoliyatiga integratsiyalash nafaqat kompaniyalarning ijtimoiy va 
ekologik mas’uliyatini oshiradi, balki ularning moliyaviy barqarorligini mustahkamlashga, mijozlar va investorlar 
ishonchini kuchaytirishga ham xizmat qiladi.

O‘zbekiston sug‘urta sektorida ESG mezonlari asosida ishlab chiqilgan mahsulotlar, risklarni baholash 
vositalari va yashil investitsiya yo‘nalishlari deyarli yo‘qligi, ushbu bozorda muhim imkoniyatlarning hali to‘liq 
ro‘yobga chiqmaganini ko‘rsatadi. Shu bilan birga, mavjud iqtisodiy islohotlar, xalqaro moliyaviy institutlar bilan 
hamkorlik, davlat siyosatining barqarorlik va “yashil iqtisodiyot” tamoyillariga yo‘naltirilganligi ushbu sohaning 
tez fursatda rivojlanishi uchun ijobiy asos yaratmoqda.

Tadqiqot davomida aniqlanishicha, ESG va yashil moliya tamoyillarini sug‘urta sektoriga joriy qilish 
quyidagi strategik yo‘nalishlar orqali amalga oshirilishi mumkin: soha ishtirokchilari o‘rtasida ESG va yashil 
moliya bo‘yicha institutsional va malakaviy salohiyatni oshirish; regulyatorlar tomonidan ESG mezonlari asosida 
tahlil va hisobot berish tizimini joriy qilish; yashil sug‘urta mahsulotlarini ishlab chiqish va ularni bozorda ilgari 
surish uchun rag‘batlar yaratish; xorijiy investorlar va xalqaro moliya institutlari bilan yashil investitsiyalarni jalb 
qilishda sug‘urta sohasining ishtirokini kuchaytirish. Shunday qilib, ESG va yashil moliya instrumentlarining 
O‘zbekiston sug‘urta sektorida samarali joriy etilishi nafaqat sohaning modernizatsiyalashishiga, balki mamlakat 
iqtisodiyotining ekologik va ijtimoiy barqarorligiga xizmat qiladigan muhim yo‘nalishlardan biri bo‘lib qoladi.

